
R
aha olompirenena mahatsiaro tena ho tia an’ity
Tanindrazana iombonana ity dia tsy misy tsy
mahatadidy, fa anisan’ny noresahan’i dRajoe-

lina Andry ny mponina teto an-drenivohitra ny nila-
zany ombieny ombieny fa nanao ampihimamba sy
nampifangaro ny fitantanana ny Firenena sy ny fitan-
tanana orinasany ny Filoha Ravalomanana Marc.
Voafitaka ny olom-bitsy ka rehefa notsofin-dRajoelina
Andry rano dia nandroba ny orinasan-dRavaloma-
nana Marc teny Ankorondrano sy Tanjombato ary
tany amin’ny Faritra. Tsy nionona tamin’izany ny
mpandroba sy ny mpananaraoa-paty fa norobainy
koa ny toeram-pivarotana sy ny fampielezampeom-
pirenena ary ny fahitalavim-pirenena ny 26 Janoary
2009.  Araka ny fantatra dia tsy mbola nisy nahazo
onitra voarakitra ao amin’ny Tondro Zotra norafetin’ny
Vondrona Iraisam-pirenena nitantanana ny Teteza-
mita. Tsy niafina tamin’ny tantsaha, mpamokatra vary
tany Alaotra fa tsy ampihimamba velively no nataon-
dRavalomanana Marc raha nanangom-bokatra tany
izy tamin’izany fotoana, fa fiarovana ny tantsaha ma-
noloana ireo mpijirika izay nanambaka azy ireo
tamin’ny fividianana mora ny vokatra. Namitahan-
dRajoelina Andry sy  ny mpiaradia taminy koa ny fa-
naratsiana ny zava-bitan-dRavalomanana Marc, ka
nampielezany fa « ny làlana tsy azo ohanina » ka po-
tika tanteraka ny làlam-pirenena rehetra amin’izao fo-
totoana izao. Odian-tsy tadidiana izany, ka mitohy
ihany ny famitahan’ izao fitondrana izao ny mponina,
ka misoloky sy misandoka amin’ny fametrahana «
vato fototra » fanindroany ireo fanamboaran-dàlana
efa nametrahan’ny mpitondra teo aloha « vato fehi-
zoro », satria efa nahazoana famatsiam-bola. Mazava
ho azy fa latsa-panenenana ny ankamaroan’ireo
nanao telimoka ireny fanaratsiana rehetra ireny satria
mahita fa zara raha misy làlana vita rarivato aman-
jato metatra no tokanan’ny filohan’ny Repoblika Ra-
joelina etsy sy eroa. Amin’izao fotoana izao dia mitady
ny fomba rehetra hangoronan-karena ny ao an-dapa
ao sy ireo mpisandoka ho akaiky ny filohan’ny Repo-
blika. Tsy hadino ny fanodikodinam-bola nataon’ny
tomponandraikitra vitsivitsy ny vola fanampiana avy
any amin’ireo Mpiara- miombon’antoka niatrehana ny
valanaretina covid-19. Tsy mbola naheno ny mala-
gasy, fa nisokatra ny fanadihadiana momba ity toe-
javatra ity ary maizina tanteraka ny tohiny na dia efa
nampidirina am-ponja aza ny namatsy ny « bobons
sucettes » ary tsy fantatra kosa ny momba ny «
écrans plats ». Nesorina tamin’ny toerany fotsiny ireo
tomponandraikitra voalohany ireo kanefa azo antoka
kosa, fa tsy lany tanteraka ny vola nividianana ireo
zavatra ka nivily làlana nankaiza. Marina fa nisy ireo
volamena naondrana na saika naondrana « antsoko-
soko » tratra na tany ivelany na teny amin’ny sera-
nam-piaramanidina Ivato kanefa araka ny fantatra dia
betsaka lavitra noho ireny no efa navoaka mangin-
gina izay azo antoka kosa fa fantatry ny tandapa sy

ny manodidina ny eo amin’ny fitondrana fara-tampony
ny fisiany. Nolanian’ny tao amin’ny parlemanta ny tsy
fahazoana manenjika ny ben’ny tanàna (immunité) sy
ny governora na dia manao fahotana mahafaty aza
izy ireo. Raha ny eto an-drenivohitra no asian-teny
dia efa vita kajikajy manara-penitra ny nanesorana ny
« Easy Park » teo amin’ny fitantanana ny fiantso-
nan’ny fiara satria orinasa ananan’ny ben’ny tanàna
sy ny manodidina azy petrabola no nasolo izany. Fa-
nangonan-karena na halatra nahazoan-dàlana (vol
autorisé) izany satria tsy azon’ny ben’ny tanàna atao
ny mindram-bola amin’ny anarany. Tadiavin’ny ben’ny
tanàna omena orinasa tsy miankina indray ny fitanta-
nana ny tsena eto an-drenivvohitra. Matoa misy izany
tetika izany dia azo inoana fa orinasa hananan’ny
ben’ny tanàna petrabola indray izany oriansa izany,
ka fomba iray hangoronan-karena manarapenitra
izany. Torak’izany koa ny fampitahorana ny mpitatitra
zotra 182 izay lazain’ny ben’ny tanàna, fa homeny kô-
perativa hafa ny “licence” rehefa tsy  manaiky ny fan-
daminana ny eo am-perinasa. Iaraha-mahafantatra fa
misy ilay mpandraharaha, mpanefoefo, eo ankava-
nan-dRajoelina Andry, izay manao am-pihimamba ny
sehatra rehetra manomboka amin’ny lavanila izany
ka hatramin’ny fanafarana entana avy any ivelany.
Mbola tsy mazava aloha raha ity olona ity no ao am-
badiky ny SPM fa ny azo antoka dia iarahan-ko-
man’ny ao amin’ny fitondrana ny tombony azon’ity
mpandraharaha ity amin’ny alàlan’ny sehatra rehetra
idiran’ity mpanefoefo mampiasa olona efatra arivo ity.
Tsy afaka miala ny Praiminisitra, na inona na inona
fanadiovan-tena sy fanilihana andraikitra amin’ny
hafa momba ilay volamena milanja 36 kg, nisy nanao
majika ka nivadika vy isan-karazany. Tsy misy tom-
ponandraikitra ambony esorina amin’ny toerany ka
tsy manao famindran’asa (passation de service)
amin’ny antsipirihany momba izay zavatra misy ao
amin’ny toeram-piasana, indrindra indrindra, raha
misy zavatra sarobidy toy ny volamena voalaza etsy
ambony. Mety misy ihany ny olona manao telimoka
nolazain’ny Praiminisitra, ka voafitaka kanefa ny
“adala no tsy ambakaina hono ny tahotra ny ao am-
bony” raha tsy efa tena manao an’Andriamanitra ho
tsy misy mihitsy angaha izao fitondrana izao. Sady
Praiministra i Ntsay Christian no ministry ny harena
an-kibon’ny tany nandritra ny fotoana naharitraritra
ihany, olona toy izany ve dia tsy hanao famindram-
pahefana, tsy hahafantatra izay zava-tsarobidy ao
amin’ny ministera misy azy, ary nanao famindra-pa-
hefana tamin’ny ministra teo aloha Fidiniavo Ravoka-
tra izy, izay lazain’ny gazety iray fa nangalatra ireo
volamena, matoa tsy hit any volamena tao amin’ny
coffre dia mety ho kobaka nisasahana teo amin’ny mi-
nistra Fidiniavo Ravokatra sy ny Praiministra Ntsay
izany. Antenaina fa hanao fanadihadiana momba izao
raharaha izao ny Bianco sy ny PAC. 

tsy rariny intsony ity delestazy ity, 
simba ny fiharian’ny maro

Natomboka ny alakamisy
teo, ka tsy hifarana raha
tsy anio sabotsy ny fano-
kafana ny fankalazana ny
faha-20 taonan’ny antoko
Tiako i Madagasikara
(TIM). Fampirantiana ny
tantaran’ny antoko no ni-
santarana izany omaly sy
afak’omaly, nosokafan’ny
sekretera jeneraly nasiô-
nalin’ny antoko Rina Ran-
driamasinoro, niaraka
tamin’ireo mpikambana
ao amin’ny birao politika
nasiônalin’ny antoko, sy
ireo olom-boafidy avy
amin’ity antoko ity: de-
piote sy ben’ny tanàna
ary mpanolotsainan’ny ta-
nàna TIM,… Aranty man-
dritra izany koa ny lalana
nodiavin’ny filoha Marc
Ravalomanana, filoha

mpanorina, sady filoha
nasiônaly amin’izao fo-
toana. Nampihetsipo ny
maro tonga nijery ny fam-
pirantiana ireo sary sami-
hafa naseho nandritra
izany, maro noho izany
ireo latsa-dranomaso na-
hatsiaro ireo zava-bita
maro vitan’ny fitondrana
Marc Ravalomanana sy

ny antoko TIM, nefa no-
potehan-dry mpanongam-
panjakana notarihan-
dRajoelina tamin’izany fo-
toana, ary mbola mitohy
ankehitriny izany famote-
hana ny firenena ataon’
izy ireo izany. Ireo potika
tamin’ny taona 2009 aza,
maro ireo mbola tsy tafa-
rina, na tsy ho vita mihitsy

raha mbola izao fiton-
drana Rajoelina, mpanim-
ba firenena, sy mpampi-
jaly vahoaka, ary tsy mi-
haino ny fitarainam-ba-
hoaka izao no mbola mi-
tondra eo. Anio, vavaka
iraisam-pinoana no ha-
nombohana ny fotoana
etsy amin’ny Magro Be-
horirika, hisy avy eo ireo
lahateny isan-karazany,
heverina fa anisan’ny han-
drasana amin’izany ny la-
hateny sy ny hafatra avy
amin’ny filoha Marc Rava-
lomanana, filohan’ny ro-
doben’ny mpanohitra sy
ny antoko TIM amin’izao
fotoana. Hitodika etsy amin’
ny Magro Behoririka arak’
izany ny mason’ny mpa-
nara-baovao politika anio.

Isambilo

Ny fanokafana ny fampirantiana tetsy amin’ny Magro Behoririka.

Nolazain`ny mpaminany voakarama tany ho any
Fa ianao no ilay nirahina mba hitondra famonjena.
Kanjo hatreto rediredy miharo laingalainga izany,
Fa vao mainka mihamilentika, potika ny firenena !

Dia nitranga indray ny sasany ka naneho ankarihary
Fa ianao no ilay hanavotra ny gasy tsy ankanavaka.
Raha ny zava-misy anefa , mihamaizina ny sary.
Mainka i Madagasikara toa mizotra ho any an-davaka !

Tena nisy ihany koa ny mpanakanto evanjelika
Izay nanolotra tsodrano miampy fanomezan-toky.
Kanjo avy eo dia niala tsiny fa tsy nety angaha ny fika,
Nony injay voakiana mafy tany anaty fesiboky !

Mbola ho avy koa angamba ireo karazana mpimasy
Ka hanindrahindra anao ho tena olona voahosotra.
Saingy aza mino intsony hoe mbola badobe ny gasy
Ry `lay tena  mampiaiky f`efa maro anaram-bosotra !

Rainilainga , Rainikobaka , efa anaranao daholo.
Mety mbola hiampy izany , tsy hifarana ny lisitra.
Aoka izay ny hoerahoera sy fanaovana bontolo,
Fa jereo ny firenena , sasatry ny miady gisitra !

TSIMIMALO (01-07-22)

Ry `lay olona voahosotra sadyRy `lay olona voahosotra sady
maro anaram-bosotra !maro anaram-bosotra !

TONONKALO

Clothilde Rakotovao: tsy rariny intsony ity delestazy ity, samba
ny fiharian’ny olona maro, aiza ve koa adiny 5 ny fahatapahan-
jiro omaly.
Mahefa Rakotomalala : RY JIRAMA SY FANJAKANA Ô, AOKA
ALOHA ZAY LE DELESTAGE FA AMPY ZAY 5 ORA ZAY. PA-
RALYSE TANTERAKA NY FIAINAN'NY VAHOAKA. ESORY
ALOHA ZE TSY MAHAVAHA OLANA AO FA TENA MI-PLA-
FONNE TANTERAKA.
Tiana Rajaona : tena
Leo a !
Velo Ghislain Ar-
sene: tsy misy ny pé-
nurie solika namana a!
Rina Rahandrilala:
mbola tsisy otran zao
hatrizay nahatsiaro-
vako saina!
Njaka Andriantefiari-
nesy : fa misy inona
r’ise ?
Joelitiana Rasoazanadrasoa: mahavaha olana dôly zareo
ka… Tsis miala eo rasta.
Jano Rakotonirina : mila miharitra kely dia lahy.
Patrick Andriamahefa : zà mivarotra groupe mora!
Andry Sitraka Andrianjakazanany: ka iza Ary leity lay esorina
? Nefa lay mpanaisotra mihitsy no olana.
Harivalona Solomona: fa iza moa no hesorina ry Mahefa Ra-
kotomalala ? Toa mitovy daholo ry lerony...
Kaniza Maria Razafimanantsoa : tena tafahoatra lay Jirama.
Christian Rakotondramanga : mbola sahy ve @
2023.....!!!!????
Didier Rambelo : niakatra angaha ny vidin'ny solika r'ise?
Haja Rahamelison: Mahefa, fampandrina adrisa no betsaka
inona aza no atao vaha olana e?
Kolorindra Garry Ranaivoson: ary ny an'ialahy isany toa
adin'ny 5 fotsiny? Mbola nampiadaniny kely aza ialahy isany.
Mahefa Rakotomalala: 8h-16h delestage ary mbola tsy fantatra
izay ho avy. Record du monde. Tena miala tsiny a! fa mety hoe
nisy fahavendrana ihany koa ze mpitantana tany aloha fa tsy
mbola nisy otranty e.
Mia Rabe : hatraty io e! Leo tanteraka.
Tiana Rajoelisolo : Mahefa Rakotomalala: tsy hita tao anaty
maizina zany angamba ny sifflet- n'ny polisy sy ny gendarmes
dia mikatso hatraty Anosibe lavitra be aty.
Joelitiana Rasoazanadrasoa : bac +24 reo f’aza Masiaka be.

Faha-20 taonan’ny antoko tIM

Maro no latsa-dranomaso amin’ny fampirantiana ny tantarany


